Коми Республикаса йӧзӧс велӧдан министерство юӧртӧ 1 классъясӧ пырӧм вылӧ шыӧдчӧмъяс примитанног вежсьӧм йылысь

Оланпастэчас серти 2013 восянь быд велӧдан учреждение улӧ индыссьӧ олан микрорайон. Первой классӧ мунысь тайӧ районъясын олысь челядь вылӧ шыӧдчӧмъяссӧ заводитасны примитны 2013 вося рака тӧлысь 1 лунсянь да помаласны 2013 вося сора тӧлысь 31 лунысь оз сёрджык. Челядь вылӧ шыӧдчӧмъяссӧ, кодъяс оз пырны индӧм мутасӧ, кутасны примитны 2013 вося моз тӧлысь 1 лунсянь сэтчӧдз, кытчӧдз оз тырны прӧст местаяс, но 2013 вося кӧч тӧлысь 5 лунысь оз сёрджык.
“Шыӧдчӧмъяс сетігӧн бать-мам боксянь некутшӧм шызьӧм оз вермы лоны. Россия Федерацияса Оланподулӧн да йӧзӧс велӧдӧм йылысь оланпастэчасӧн гражданалы гарантируйтӧма велӧдчан позянлунсӧ, а сідзкӧ, мый ни ӧти локтысь первоклассник оз коль школаӧ примиттӧмӧн”, - висьталіс Коми Республикаса йӧзӧс велӧдан министр Владимир Шарков.

Примитан пӧрадок ладмӧдысь официальнӧй документъяссӧ йӧзӧдасны йӧзӧс велӧдан веськӧдланінса муниципальнӧй органъяслӧн сайтъясын да велӧдан учреждениеяслӧн сайтъясын. Сэні сідзжӧ позьӧ тӧдмасьны муниципальнӧй школаяслы мутасъяс индӧм йылысь тшӧктана актъясӧн. Учреждениеӧ гражданаӧс примитӧны бать-мамлӧн либӧ оланпас серти кагаӧс петкӧдлысьяслӧн шыӧдчӧм серти, та дырйи петкӧдлӧны мортӧс эскӧдысь документ оригинал. Йӧзлы вермӧны ӧткажитны учреждениеӧ примитӧмын сӧмын сэк, кор сэні абуӧсь прӧст местаяс. Сэки кагаӧс мӧд учреждениеӧ иналӧм йылысь юалӧмсӧ видлалӧм могысь бать-мамлы колӧ шыӧдчыны йӧзӧс велӧдан веськӧдланінса муниципальнӧй органӧ.

В. Шарков сідзжӧ пасйис, мый челядьӧс велӧдан учреждениеса медводдза классӧ примитасны водзвыв тӧдмавтӧг. Тайӧ висьталӧ сы йылысь, мый школаса, лицейса, гимназияса администрация оз вермыны нуӧдны тестъяс, ёрта сёрни да мукӧд бӧръян процедура, мый серти тӧдмалӧны кагалысь велӧдчӧм дорӧ  дасьтысян тшупӧдсӧ. Позянлуныс эм сэтшӧм велӧдан учреждениеяслӧн, кӧні збыльмӧдӧны челядьлы да томуловлы ӧтувъя велӧдан уджтасъяс, мый серти петкӧдчӧ налӧн енбиалуныс, искусствоын да спортын торъя кужӧмлуныс.    
